
ТӨСЛИЙН ТАНИЛЦУУЛГА: 
· МУБИС-ийн Архангай аймаг дахь Багшийн сургуулийн ММЗ-н тэнхимийн математикийн  багш нараас бүрдсэн баг нь ЕБС-ийн багш нар, багш мэргэжлээр суралцаж буй оюутнуудын багшлахуйн онол аргазүйн мэдлэгийг дээшлүүлэх зорилгоор “Хичээлийн судалгаа хийх арга зүй”  төслийг хэрэгжүүлэхээр төлөвлөн ажиллаж байна.
· Төслийн хүрээнд  багшлахуйн арга зүй, ур чадварыг дээшлүүлэх , хичээлийг үр дүнтэй зохион байгуулах ,  хичээлд судалгаа хийх , сургалтын үнэлгээний шинэ арга хэлбэр таниулах , туршлага солилцох  зорилгоор энэхүү төслийг хэрэгжүүлнэ.

ТӨСЛИЙН ҮНДЭСЛЭЛ: 
Шинжлэх ухаан, технологийн эрин зуунд боловсролын чанар, үйлчилгээнд тавигдах шаардлагыг дэлхийн хөгжлийн чиг хандлагад нийцүүлэн хөгжүүлэх нь боловсролын салбарын тулгамдсан зорилтын нэг болоод байна. Боловсролын шинэчлэлийн нэг чухал чиглэл нь багшийн хөгжил юм. Багш хөгжихийн үндэс нь мэргэжлийн онол арга зүйн мэдлэгээс гадна багшлахуйн ур чадвар юм. Хичээлийн судалгаанд үндэслэн ШУ- ны үндэстэй арга билгийн холбоонд хичээлийг зохион байгуулах чадварыг багш бүрт эзэмшүүлэхэд энэ төсөл чиглэгдэнэ.Иймээс хичээлийн судалгааг зөв хийж, асуудлуудыг шийдвэрлэхэд туслах зорилгоор энэхүү төслийг боловсрууллаа.

ЗОРИЛГО: 
	Төслийн зорилго нь ЕБС-ийн багш нарын хичээлийн судалгааны талаарх онолын мэдлэгийг сайжруулж, хичээлийн судалгаа хийх аргад сургах, ээлжит хичээлийн төлөвлөлт үр өгөөжийг сайжруулахад чиглэнэ.
ЗОРИЛТ: 
· Онол, заах арга зүйг дээшлүүлэх лекц унших /Хичээлийн судалгаа хийх тухай/
· Судалгаат хичээлд бэлтгэх
· Үзүүлэх хичээл заах 
· Хичээлийн хэлэлцүүлэг хийх
· Дадлага ажил хийх.
· Сургалтын агуулгын хүрээнд зөвлөмж хэвлэх.
ХЭРЭГЖҮҮЛЭХ АРГА ЗҮЙ:
Энэхүү төсөл нь 3 үе шаттайгаар хэрэгжлээ.
Бэлтгэл үе шат:
· Төслийн багийнхан багш нарт заах хичээлийн сэдвүүдээ авч боловсруулалт хийж,  туршилт сургалтыг III сургууль дээр 2014 оны 2 сарын 20-ны өдөр зохион байгууллаа. 
Зохион байгуулалтын үе шат:
Үндсэн сургалтыг Архангай аймгийн төвийн  сургуулиудын багш нарт 2014 оны 03.21-04.01-ны хооронд зохион байгууллаа. Тус сургалтанд 145 багш хамрагдлаа. 
Дүгнэх үе шат:
Сургалт явагдсаны дараа багш нараас ярилцлага болон бичгийн хэлбэрээр судалгаа авахад  сургалтанд хамрагдсан нийт багш нар “ Сургалт өгөөжтэй, үр дүнтэй боллоо” гэж дүгнэсэн байлаа. Багш нарын сэтгэгдлээс
· “Сургалт маш сонирхолтой, бүтээлч , үр дүнтэй байлаа. Цаашид энэ аргаа хичээлдээ туршиж сургуульдаа түгээн дэлгэрүүлэх нь чухал гэж бодлоо.”
· “Сайн сургалт боллоо. Сургалтын аргыг хэрхэн ашиглах , хичээлийн судалгаа хийх аргыг танилцууллаа. Өөрсдөөр нь судалгаа хийлгэж байгаа нь үр дүнтэй боллоо.”
· “Маш сайхан мэдлэг бүтээсэн, багаар ажлуулсан сургалт боллоо.”
· “Багш нарт хэрэгтэй үр дүнтэй сургалт боллоо. Хичээлээ зааж тус бүрт хэлэлцүүлэг хийж байгаа нь үр өгөөжтэй байлаа.”
· “Энэ сургалт маш бүтээлч олон үйл ажиллагааг харууллаа. Сургалтын хэрэглэгдхүүнээс нь санаа авлаа.” 
· “Сургалт маш сайхан боллоо. Сонирхолтой үр дүнтэй, өөрсдөө хичээл зааж хэлэлцүүлж байсан нь  ойлгоход илүү ойр байлаа.”
· “Сэтгэл хангалуун байна. Сургалтын арга, хичээлийн хэрэглэгдхүүн бүтээлч сэтгэлгээ шаардсан үйл хийлгэж байгаа учир сонирхолтой байлаа.”
· “Санаа авахад сайхан сургалт боллоо. Хичээлийн судалгааны талаар ойлголтоо бататгаж нэмж авлаа.”
· “Судалгаат хичээлүүдийг маш сайн бэлтгэж заасан байна. Богино хугацаанд их мэдлэг өгсөн сайхан хичээл боллоо.”
Цаашид анхаарах зүйлд
· Ийм сургалтыг байнга явуулж байх.
· Олон сургуулиудад сургалтаа явуулж, хичээлийн судалгааны багууд сургууль бүр дээр ажлуулбал их сайн байна.
· Нэр томьёоны товчооны тайлбарыг суралцагчдад хэлж өгөх
· Хичээлийн өмнө сурагчдаас өмнөх төсөөллийн мэдлэгийн шалгалт авах
· Хичээлийн судалгааг хийхэд хамтран ажиллах
· Шинэлэг арга, шинэлэг санаа тусгасан үзүүлэх хичээл зааж багш нарыг ажлын байрандаа хөгжихөд туслах
· Сургалтыг цаашид явуулахдаа сургуулиар нь биш, мэргэжлээр нь явуулах
· Олон багш нар хамруулах
· Хичээлийн судалгааг интеграц маягаар олон мэргэжлийн багш нар оролцсон байхаар хийх
· Олон шатлалтай олон удаагийн сургалт хийх гэх мэтийн санал зөвлөгөө ирүүллээ.
Цаашид уг төслийг ЕБС-ийн багш нартай хамтран өргөжүүлэн хэрэгжүүлэх саналаа Архангай аймгийн засаг даргын ивээлээр хэрэгжүүлж буй “Математик” хөтөлбөрийн хэрэгжүүлж буй багт хүргэж байна. 

Тайлан бичсэн ......................................./А.Батхишиг/





    
